
UVOD 

Članom 23. Zakona o Agenciji za prevenciju korupcije i koordinaciju borbe protiv 
korupcije' propsana je obaveza odredivanja tijela za sprječavanje korupcije, gdje se u stavu 
(1) citirane zakonske odredbe navodi „Entiteti, kantoni i Brčko Distrikt Bosne i Hercegovine 
mogu odrediti novu ili postojeću upravnu strukturu koja će biti zadužena za sprječavanje 
korupcje, izradu i provodenje strategije za borbu protiv korupcije i akcionih planova u tom 
entitetu ili Brčko Distriktu Bosne i Hercegovine". 

Vlada Federacije Bosne i Hercegovine je donijela Rješenje o formiranju 
Antikorupcionog tim Vlade Federacije Bosne i Hercegovine. („Službene novine Federacije 
BiH", br. 28/16, 18/17, 27/18, 41/20, 5/21, 27/21, 37/21 i 57/22). 

Antikorupcioni tim fokus djelovanja u 2022. godini usmjerio je na efikasno obavljanje 
zadataka, definisanih u Rješenju o formiranju Antikorupcionog tima, a to je: 

;mplementacija Akcionog plana za period od 2021. do donošenja nove Strategije za 
borbu protiv korupcije u Federaciji Bosne i Hercegovine. Navedeno uključuje i, u 
skladu sa nadležnostima, sve aktivnosti do usvajanja nove Strategije za borbu protiv 
korupcije i pratećeg Akcionog plana plana za provedbu Strategije za borbu borbu 
protiv korupcije. 
Učestvovanje u svim aktivnostima koje se odnose na saradnju s Agencijom za 
prevenciju korupcije i koordinaciju borbe protiv korupcije. 

skladu sa definiranim zadacima iz Rješenja o dopuni Rješenja, Antikorupcioni tim izvršava 
svoje nadležnosti. 

' Zakon o Agenciji za prevenciju korupcije i koordinaciju borbe protiv koprupcije („Službeni glasnik B. I" br. 103109 i 
58/13) 



tokorn 2022. Aktivnosti Antikorupcionog tima Vlade Federacije BiH 
godine 

Antikorupcioni tim je u periodu od 01.01.2022. godine do 31.12.2022. godine održao 12 
sjednica, uz napomenu da je od formiranja Tima do kraja izvještajnog perioda održano 
ukupno 73. sjednice. 
Rad Antikorupcionog tima, u izvještajnom periodu odvijao se aktivno i transparentno. 

Na sjednicama Antikorupcionog tima tokom 2022. godine, razmatrano je 80 tačaka dnevnog 
reda. 
Fokus rada Antikrupcionog tima u izvještajnom periodu, bile su aktivnosti na uspostavi 
pretpostavki za izradu nove Strategije za borbu protiv korupcije za nivo Federacije BiH sa 
Akcionim planom, praćenje provedbe aktivnosti u domenu izrade, usvajanja i implementacije 
pojedinačnih planova integriteta u svim organima, institucijama i pravnim osobama na nivou 
Federacije BiH kao preventivnog antikorupcijskog alata, praćenje provodenja Akcionog plana 
Federacije BiH za borbu protiv korupcije za period od 2021.- do donošenja nove Strategije za 
borbu protiv korupcije u Federaciji Bosne i Hercegovine. 

P,ntikorupcioni tim Vlade Federacije Bosne i Hercegovine je održao i press konferenciju u cilju 
upoznavanja šire javnosti sa nadležnostima Tima. Istovremeno, aktivno su se poduzimale 
mjere u cilju transparentnosti rada Antikorupcionog tima Vlade Federacije Bosne 
Hercegovine ukljulčujući medije kao izvor distribuisanja poduzetih radnji Tima. Antikorupcioni 
tim je u saradnji sa Misijom OSCE u Bosni i Hercegovini usvoiio i svoju Strategiju javnog 
komunicniranja. Naime, Tim je učestvovao u popunjavanju Upitnika na temelju kojeg je 
izraden Prijedlog komunikacijske strategije, koja je razvijena u okviru projekta „Informisani 
gradani i efikasni mehanizmi za prevenciju i borbu protiv korupcije" koji realizuje Misija 
OSCE-a u BiH, a finansira Ured za borbu protiv medunarodne trgovine drogom i provedbu 
zakona Ministarstva vanjskih poslova SAD-a (INL). 

Antikorupcioni tim Vlade Federacije Bosne i Hercegovine je sa novoizabranim rukovodstvom 
P‘gencije za prevenciju korupcije i koordinaciju borbe protiv korupcije BIH 13.09.2022. godine, 
održao informativno-radni sastanak u prostorijama Agencije. Na sastanku je dogovoreno da 
se saradnja Antikorupcionog timja i APIK-a nastavlja i da će se raditi na rješavanju problema 
usvajanja Strategije kako bi se što prije moglo pristupiti izradi ostalih strateških akata. Ujedno 
je istaknuto da će APIK uvijek pružiti podršku svim antikorupcionim timovima u BiH, radi 
unaprijedenja saradnje i koordinacije u radu. 

Na stranici Vlade Federacije Bosne i Hercegovine je otvoren tab Antikorupcionog tima Vlade 
Federacije Bosne i Hercegovine sa zvaničnom email adresom, kako bi se osigurao pristup, 
kontaktiranje i praćenje implementacije antikoruptivnih aktivnosti Tima. 



Uspostava antikoruptivne mreže i fokusni'h tačaka 

Jedna od osnovnih aktivnosti koju je provodio Antikorupcioni tim od svog formiranja bila je 
uspostava antikoruptivne mreže i fokusnih tačaka u federalnim institucijama. 
Na osnovu utvrdenog Strateškog cilja 1.1. - Unaprijedenje cjelokupnog sistema integriteta, 
odgovornosti i transparentnosti u radu javnog sektora i strateškog programa 1.1.5. -
Unaprijedenje edukacije u federainim institucijama po pitanju borbe protiv korupcije, 
cdredbama tačke 1.1.1.1. Akcionog plana planirana je antikoruptivna aktivnost na uspostavi 
fokusnih tačaka u svim federalnim institucijama (kontakt osobe). 

Uspostavljanje tzv "antikoruptivne mreže" unutar federalnih javnih institucija je vrio važna 
pretpostavka za nesmetano dvostrano komunciranje Antikorupcionog tima sa federalnim 
lavnim institucijama i efikasno i efektivno provodenje antikoruptivnih aktivnosti. 
S tim u vezi, po uputama Antikorupcionog tima koje su dostavljene pismenim aktom na 
adrese 96 federalna organa uprave, federalne upravne organizacije, pravna lica u kojima 
federalni organi uprave i upravne organizacije imaju nadležnost po osnovu zakonskih i 
vlasničkih prava, do kraja izvještajnog perioda odredene su 96 kontakt/fokusne tačke kao 
koordinatori antikoruptivnih aktivnosti. 

Tokom 2022. godine Antikorupcioni tim je u skladu sa Akcionim planom poglavlje 1., 
odredbama tačke 1.1.5.2. organizirao obuke u saradnji sa OSCE-om za kontakt 
tačke/koordinatora antikorupcijskih aktivnosti, koje su tematski obuhvatile oblast strateškog 
planiranja u domenu sprečavanja korupcije, posebno putem izrade i implementacije planova 
i nteg riteta 

Konkretne teme obuke su bile: 
- lzgradnja kapaciteta kontakt osoba u institucijama na nivou Federacije BiH 
- Strateško planiranje, glavni elementi, te vremenski okvir strateškog planiranja; 
- lntegritet, planovi integriteta i implementacija planova integriteta 
- Izvještavanje i koordinacija aktivnosti kontakt osoba prema Timu Vlade FBIH. 

Clanovi Antikorupcionog tima su aktivno učestvovali na radionicama, obukama i okruglim 
stolovima u organizaciji APIK-a, OSCE-a, GEA, Transparency International u BiH, Direkcije 
za europske integracije Vijeća ministara BiH. 

Planovi integriteta 

U skladu sa sadržajem Strateškog cilja 1.1. Unaprijedenje cjelokupnog sistema integriteta, 
odgovornosti i transparentnosti u radu javnog sektora i strateškog programa 1.1.1. 
Unaprijedenje pravnog i strateškog okvira za suprostavljanje korupciji i povećanje javnosti 
rada javnog sektora u Federaciji Bosne i Hercegovine, sadržajem tačke 1.1.1.1. Akcionog 
plana planirana je aktivnost na analiziranju i ažuriranju planova integriteta. 

4 



Radi realizacije planirane antikoruptivne aktivnosti Antikorupcioni tim je u prethodnom 
periodu na prikladan način sve federalne organe, tijela, institucije i pravna lica upoznao sa 
njihovim obavezama vezano za izradu plana djelovanja protiv korupcije i izrade Plana 
integriteta. 
„Plan integriteta" je interni antikorupcijski dokument organa, institucije, uprave, agencije ili 
tijela koji treba da sadrži skup mjera kojima se identificiraju, sprječavaju i otklanjaju 
mogućnosti za nastanak i razvoj različitih oblika koruptivnog ponašanja, a koji može nastati 
kao rezultat „procjene podložnosti odredenih radnih mjesta za nastanak i razvoj korupcije i 
drugih oblika pristranog postupanja". Ova samoprocjena izloženosti državnih i drugih 
službenika različitim rizicima poduzima se u cilju očuvanja i unaprijedenja integriteta. Svrha 
Plana integriteta je uspostavljanje mehanizma koji će obezbijediti efikasno i efektivno 
funkcionisanje ministarstava, uprava, agencija i tijela kroz jačanje odgovornosti, 
pojednostavljenje procedura, povećanje transparentnosti kod donošenja odluka, povećanje 
otpora radnog mjesta u odnosu na koruptivne pojave, kontrolisanje diskrecionih ovlaštenja, 
poštivanje etičkih vrijednosti, eliminisanje neefikasne prakse i neprimjenjive regulative i 
uvodenje efikasnog sistema nadzora i kontrole rada i ponašanje službenika. 
U okviri postupka izrade i autorizacije Planova integriteta u svim federalnim javnim 
institucijama smo animirali antikoruptivne kapacitete, temeljem kojih su sačinjeni interni 
antikorupcijski dokumenti federalnih organa, institucija, uprava, agencija i tijela koji sadrže 
skup mjera kojima se preventivno identificiraju, sprječavaju i otklanjaju mogućnosti za 
nastanak i razvoj različitih oblika koruptivnog ponašanja. 
Ovim internim aktima stvorili smo takoder pretpostavke za efikasno odvraćanje 
preduprjedenje koruptivnog ponašanja kao i mehanizme da se preventivno identificiraju, 
sprječavaju i otklanjaju mogućnosti za nastanak i razvoj različitih oblika koruptivnog 
ponašanja u istim. 

Do sada je planove integriteta izradilo i usvojilo 90 obveznika, uz napomenu da su Federalno 
tužilaštvo i Vrhovni sud Federacije BiH ovu obavezu realizirali na osnovu „Smjernica za 
izradu i provodenje Plana integriteta u pravosudnim institucijama Bosne i Hercegovine" koje 
je sačinilo Visoko sudsko i tužilačko vijeće BiH, a sve ostale institucije, Planove integriteta 
rade na osnovu Priručnika za izradu i provodenje plana integriteta u institucijama u BiH koji je 
kreirala u maju 2018. godine Agencija za prevenciju korupcije i koordinaciju borbe protiv 
korupcije. 

Uzimajući u vidu rok važenja planova integriteta od 4. godine, Antikorupcioni tim se obratio 
institucijama sa urgencijom da ažurijaju svoje postojeće planove, tako da se aktivno 
prikupljaju podaci o statusu planova institucija i vrši stalna komunikacija i koordinacija sa 
svim subjektima koji rade na ažuriranju svojih planova integriteta. 

Kreiranjem i usvajanje Priručnika prestale su da važe Smjernice i Metodologija za izradu 
Planova integriteta koje je sačinila Agencija za prevenciju korupcije i koordinaciju borbe protiv 
korupcije, a na osnovu kojih su do tada izradivani planovi integriteta. Podsjećamo, da je u 
junu 2018. godine sačinjen Priručnik za suzbijanje korupcije i kreiranje planova integriteta u 
javnim preduzećima Federacije BiH, koji je izradila Transparency international BiH uz 
podršku Ambasade kraljevine Holandije. 

Ostale aktivnosti Antikorupcionog tima 

Kako bi Antikorupcioni tim svoje zadatke izvršavao sistemski poduzete su i aktivnosti na 
izradi programa rada Antikorupcijskog tima za 2023. godinu, sa fokusom na uspostavljanje 
pretpostavki za efikasno izvršavanje predvidenih zadataka. 

Problem i. dalje predstavlja činjenica da na nivou BiH nije usvojena Strategija za borbu protiv 
korupcije. Naime članom 22. (Obaveza razvijanja politike), Zakona o Agenciji za prevenciju 
korupcije i koordinanciju borbe protiv korupcije propisano je da će „Entiteti, kantoni i Brčko 
Distrikt Bosne i Hercegovine usvojiti i razviti strategiju za borbu protiv korupcije i akcioni plan 
u skladu s opšim principima utvrdenim u državnoj Strategiji za borbu protiv korupcije". 

Kako neusvajanjem državne strategije nismo imali definisane opšte principe koji bi se ugradili 
u Strategiju za borbu protiv korupcije Federacije BiH nije bilo moguće pristupiti izradi nove 
strategije. Na osnovu sastanaka sa predstavnicima Misije OSCE u Bosni i Hercegovini i 
prijedloga za uzajamnu saradnju i pružanje podrške u cilju priprema za izradu nove Strategije 
i Akcionog plana za borbu protiv korupcije na nivou Federacije BiH, Tim je razmatrao ovu 
inicijativu i dao podršku da se započnu aktivnosti na pripremi novog strateškog okvira. U 
narednom periodu će se održati konsultativni sastanci i definirati dinamički plan aktivnosti sa 
konkretnim ulogama Tima, Misije OSCE i drugih aktera (Agencija za prevenciju korupcije i 
koordinaciju borbe protiv korupcije, Federalni zavod za programiranje razvoia i dr.). Tim je u 
ranijern periodu u saradnji sa medunarodnim partnerima sačinio evaluaciju implementacije 
protekle strategije i Akcionog plana za provedbu strategije, što će svakako biti važan izvor 
informacija za planiranje u narednom strateškom ciklusu. 

Antikorupcioni tim je aktivno sudjelovao i podržavao aktivnosti Vlade Federacije BiH u 
stvaranju svih potrebnih pretpostavki u cilju implementacije Zakona o suzbijanju korupcije 
organiziranog kriminala u Federaciji BiH. S tim u vezi, predsjednik Tima je rješenjima Vlade 
Federacije BiH bio imenovan u tri interresorne radne grupe koje su imale zadatak da 
analiziraju potrebe za smještaj Posebnih odjela za borbu protiv korupcije pri Vrhovnom sudu 
Federacije BiH i Federalnom tužilaštvu, istraže mogućnosti za rješenje ovog problema i 
predlože model za uspostavu ovih odjela. Na osnovu rada navedenih radnih grupa je Vlada 
Federacije BiH usvojila potrebne zaključke i planiraia potrebna finansijska sredstva, što je na 
kraju i podržano od strane Parlamenta Federacije BiH kroz usvajanje Budžeta za 2023. 
godinu. Slijedi implementacija posebnog Akcionog plana za implementaciju Zakona o 
suzbijanju korupcije i organiziranog kriminala u Federaciji BiH, koji je Vlada Federacije BiH 
ranije usvojila, i Tim će aktivno dati doprinos u njegovoj realizaciji i stvaranju pretpostavki za 
što skoriji početak primjene ovog vrlo važnog zakona. 

Tim je takoder razmatrao i problem neusvajanja važnih sistemskih zakona u domenu 
prevencije korupcije i borbe protiv korupcije, posebno Zakona o zaštiti prijavitelja korupcije i 
Zakona o sprečavanju sukoba interesa, koji su u formi prijedloga, odnosno, nacrta upućeni u 
Parlament Federacije BiH na usvajanje. Predstavnici Tima će uskoro, u saradnji sa Misijom 
OSCE u BiH, učestvovati na debati sa zastupnicima u Predstavničkom domu Parlamenta 
Federacije BiH, kako bi predstavili rad Tima i ukazali na značaj spomenutih zakonskih 

rješenja koja su od velike važnosti za uspostavljanje djelotvornog sistema borbe protiv 
korupcije u Federaciji BiH. 

Antikorupcioni tim Vlade Federacije Bosne i Hercegovine je u 2022. godini zaprimio veliki broj 
uglavnom anonimnih prijava koje su proslijedene nadležnim pravosudnim i drugim 
institucijama na postupanje. Aktivno se radilo na uspostavljanju mehanizma komunikacije sa 
kantonalnim uredima za borbu protiv korupcije i sa federalnim i kantonalnim tužilaštvom. 

Takoder, Tim je dobivao informacije od pojedinih federalnih institucija o konkretnim 
aktivnostima u domenu prevencije i suzbijanja korupcije, poput aktivnosti u KPZ Sarajevo 
koje se tiču izgradnje savremenog kompleksa za izvršenje krivičnih sankcija i mjere pritvora 
na lokalitetu Igman, disciplinskih i krivičnih postupaka protiv pojedinih uposlenika ove 
institucije za radnje koje imaju elemente korupcije i dr. 

Istovremeno, kao nastavak aktivnosti na realizaciji Mape puta za borbu protiv korupcije i 
ilegalnih finansijskih tokova za Zapadni Balkan, Antikorupcioni tim Vlade FBiH, učestvovao je 
na radnim sastancima na ekspertskom nivou, na kojima su se zajednički utvrdili, usaglasili i 
dali prijedlozi aktivnosti za provodenje Mape puta za 2023. godinu u BiH i regionu (Actions 
for the implementation of the Regional Anti-Corruption and Illicit Finance Roadmap 2023). 
Navedeni prijedlozi su, zajedno sa izvještajem o dosadašnjem nivou implementacije ciljeva 
Mape puta, ispred BiH prezentovani na velikoj regionalnoj konferenciji u Skoplju od strane 
predstavnika APIK-a i Ministarstva sigurnosti BiH, kao državnih institucija i nosioca aktivnosti. 

Kod potencijalnih donatora Antikorupcioni tim je našao podršku za realizaciju projekata koji 
će osigurati izradu stručnih analiza uzroka, pojavnih oblika i štetnih posljedica korupcije po 
gradane, na osnovu kojih će se izraditi ciljane kampanje djelovanja. Osim toga, u cilju 
izgradnje kapaciteta za rad Tima, na osnovu saradnje sa Generalnim sekretarijatom Vlade 
Federacije BiH, osigurane su adekvatne prostorije za rad Tima u zgradi sjedišta Vlade 
Federacije BiH, a zahvaljujući podršci Misije OSCE u BiH, Tim će uskoro biti opremljen sa 
potrebnom informatičkom opremom, telefonskim uredajima, mrežnim i drugim software 
alatima za unaprecTenje rada i izradu novih alata u domenu prevencije korupcije. 

Antikorupcioni tim je aktivno sudjelovao u konsultacijama sa koordinatorima antikorupcijskih 
aktivnosti kroz održavanje neposrednih sastanaka iii komunikaciju putem drugih oblika 
komunikacije. 

EI n Mujanović  

Zakijučna razmatranja 

Akcioni plan za borbu protiv korupcije za period od 2021.- do donošenja nove Strategije za 
borbu protiv korupcije u Federaciji Bosne i Hercegovine je premosnica za nastavak 
sisternske borbe protiv korupcije Federacije BiH. 
Ujedno donošenjem Akcionog plana osiguran je nedostatak relevantnog strateškog okvira za 
prevenciju i borbu protiv korupcije, u periodu dok se ne usvoji nova Strategija za borbu protiv 
korupcije i prateći akcioni plan za provedbu strategije Federacije Bosne i Hercegovine. 

Svjesni činjenice da se Planovima integriteta uspostavljaju mehanizmi koji obezbjecluje 
efikasno i efektivno funkcionisanje ministarstava, uprava, agencija i tijela kroz jačanje 
odgovornosti, pojednostavljenje procedura, povećanje transparentnosti kod donošenja 
odluka, povećanje otpora radnog mjesta u odnosu na koruptivne pojave, kontrolisanje 
diskrecionih ovlaštenja, poštivanje etičkih vrijednosti, eliminisanje neefikasne prakse i 
neprirnjenjive regulative i uvoclenje efikasnog sistema nadzora i kontrole rada i ponašanje 
službenika, rnožemo istaći da Antikorupcioni tim aktivno učestvuje u implernentaciji 
antikoruptivnih aktivnosti. 

Značajno kašnjenje u donošenju nove Strategije borbe protiv korupcije od strane Vijeća 
ministara BiH je uticalo na to da se nisu mogli sa formalne strane pokrenuti aktivnosti na 
izradi novog strateškog okvira na nižim nivoima vlasti. Tim je opredjeljen da na nivou 
pripremnih aktivnosti učini sve da se ovaj nedostatak što manje osjeti u domenu izgradnje 
antikoruptivnog okruženja na nivou Federacije BiH. S toga će fokus aktivnosti u skorijem 
periodu biti da se, u saradnji sa međunarodnim partnerima, pokrenu konkretne aktivnosti na 
pripremi nove Strategije i Akcionog plana za borbu protiv korupcije o čemu će Tim 
blagcvremeno izvještavati Vladu Federacije BiH. 

Članovi Antikorupcionog tima ostaju opredjeljeni za dosljedno izvršavanje zadataka 
navedenih u Rješenju o formiranju Tima. 

S obzirom na realizirano u izvještajnom periodu, nakon upoznavanja sa lzvještajem o radu 
Antikorupcionog tima Vlade Federacije Bosne i Hercegovine za 2022. godinu, predlažemo 
da Vlada Federacije BiH usvoji sljedeći zaključak: 

1. Usvaja se lzvještaj o radu Antikorupcionog tima Vlade Federacije BIH za 2022. godinu. 

2. Zadužuje se Ured za odnose sa javnošću da lzvještaj o radu Antikorupcionog tima za 
2022. godinu postavi na web stranicu Vlade Federacije BiH. 

Predsjednik Antikorupcionog tima 
Vlade Fecipracile Bosne i Hercegovine 

